
ЁлІон 
айтишнинг 
оіибатини 
ёлІондакам 

енгиб 
бґлмайди

КУН 
ҐИКМАТИ

5 август куни халқ депутат-
лари вилоят Кенгашининг 
олтмиш тўққизинчи сессияси 
ўтказилди.
Сессияни Кенгаш раиси, вилоят 
ҳокими Э.Турдимов бошқарди.

Кун тартибида белгиланган маса-
лалар муҳокамасига ўтишдан аввал 
Кенгашнинг саноат, транспорт, қурилиш, 
коммунал соҳа ва аҳолига хизмат кўрса-
тиш масалалари бўйича доимий комис-
сияси раиси Ў.Саидмуродов томонидан 
сессия ишида давлат ва жамоат эҳтиёж-
лари учун ер участкасини олиб қўйиш 
бўйича тақдимот материалларини кўриб 
чиқиш ва мулкдорлар билан очиқ муҳо-
кама ўтказишга ҳамда давлат ва жамоат 
эҳтиёжлари учун ер участкасининг олиб 
қўйилишига рухсат бериш тўғрисидаги 
масалаларни муҳокама қилиш бўйича 
таклиф билдирилди.

Таъкидланишича, давлатимиз раҳ-
бари ўтган йил апрель ойида вилоятга 
ташрифи давомида Шароф Рашидов но-
мидаги Самарқанд давлат университети 
учун 1000 ва 1500 ўринли иккита ўқув 
биноси қуриш ташаббуси билан чиққан 
эди. Шу муносабат билан Самарқанд 
шаҳридаги Университет хиёбони, Термиз 
ва Мустақиллик кўчалари кесишмасида 
жойлашган 35 та турар ва нотураржой 
мулкдорларидан ер участкасини давлат, 
жамоат эҳтиёжлари учун олиб қўйиш 
юзасидан тақдимот материалларини 
кўриб чиқиш, мулкдорлар билан очиқ 
муҳокама ўтказиш лозим.

Шунингдек, Президентимизнинг 2019 
йил 2 апрелдаги, Вазирлар Маҳкама-
сининг 2021 йил 2 июлдаги қарорлари 
ижроси доирасида шаҳардаги Бўстон-
сарой, Юсуф Ҳамадоний, Улуғ Турсунов 
кўчалари билан чегараланган ҳудудда 
халқаро даражадаги меҳмонхона ва сав-
до маркази қурилиши муносабати билан 
ҳудуддаги 33 та турар ва нотураржой 
объектлари мулкдорларидан ер участка-
сини давлат ва жамоат эҳтиёжлари учун 
қайтариб олиш тўғрисида қарор қабул 
қилиш керак. Бу бўйича барча мулк
дорлар билан муҳокамалар ўтказилиб, 
белгиланган тартибда мулкдорларнинг 
розилиги олинган.

Иккала масала бўйича қарор лойиҳа-
си учун овоз берган депутатлар вилоят 
маҳаллий бюджетининг қўшимча манба-
ларидан фойдаланиш тўғрисидаги қарор-
ни ҳамда сектор раҳбарларининг ҳудуд-
ларни комплекс ижтимоийиқтисодий 
ривожлантириш, аҳолининг эҳтиёжманд 
қатламини ижтимоий қўллабқувват-
лаш, ҳуқуқбузарликлар профилактикаси 
бў йича ишларни ташкил қилиш бўйича 
“йўл харита”ларини ҳам тасдиқлади.

Солиқ кодексининг 99моддаси 
ҳамда Ўзбекистон Республикаси Вазир-
лар Маҳкамасининг “Маҳаллий давлат 
ҳокимияти органлари томонидан солиқ 
тўловчиларнинг солиқ тўлаш муддатла-
рини ўзгартириш тартиби тўғрисидаги 
Низомни тасдиқлаш ҳақида”ги қаро-
ри билан тасдиқланган низомга кўра, 
вилоят давлат солиқ бошқармасининг 
мурожаати инобатга олиниб, Самарқанд 
шаҳридаги "Samarqand yo’lovchi trans" 
ДК ва “Samarqand new silk road solar” 
МЧЖга солиқ тўлаш муддатларини ўзгар-
тириш бўйича сўрови депутатлар томо-
нидан маъқулланди.

Шундан сўнг Ўзбекистон Республи-
каси Президентининг вилоятдаги Халқ 
қабулхонаси раҳбари М.Турдиевнинг 
секторлар ва ҳудуддаги ташкилотлар 
раҳбарлари фаолияти, мурожаатлар 
билан ишлаш ҳолати юзасидан ахбороти 
тингланди.

Маърузачининг таъкидлашича, ўтган 
йилнинг мос даврига нисбатан мурожа-
атлар сони вилоятнинг бешта туман ва 
шаҳрида камайган. Аммо Оқдарё, Бу-

лунғур, Жомбой, Иштихон, Каттақўрғон,  
Қўшработ, Нарпай, Пайариқ, Паст 
Дарғом, Пахтачи, Самарқанд туманла-
рида мурожаатларнинг кўпайганини 
кузатиш мумкин.

Мурожаатларнинг 8127 таси такрорий 
бўлиб, ҳудудлар кесимида Самарқанд 
шаҳрида 1018 тани,  Паст Дарғомда 807 
тани, Пайариқда 736 тани ташкил этган.

 Нафақат Халқ қабулхоналари, 
балки Президентнинг виртуал қабулхо-
наси ва сайёр қабулларда ҳам такрорий 
мурожаатлар бўлаётганини кузатяпмиз,  
деди Э.Турдимов.  Масалан, Самарқанд 
шаҳрида истиқомат қилувчи фуқаро бир 
ёки иккита масала юзасидан 968 марта 
мурожаат қилган.

Бу каби масалаларни ҳар бир сектор 
раҳбари, керак бўлса, депутат муҳокама 
қилиши, мурожаатчининг шикояти ўрин-
ли бўлса, унга ёрдам бериши, муаммоси-
ни ҳал этиши шарт. Ноўрин бўлса, қарор 
қабул қилиб, асослантирилган тарзда 
рад этиш, фуқарога мурожаати юзасидан 
тушунчалар бериши лозим.

Вилоят прокурори Ж.Ҳатамов вило-
ят прокуратура органлари томонидан 
жорий йилнинг I ярим йиллигида амалга 
оширилган ишлар юзасидан ҳисобот 
берар экан, ўтказилган ер хатловларига 
тўхталди.

 Жорий йилнинг 6 ойида вилоят 
бўйича 1127 ҳолатда 363 гектар ер 
майдони ўзбошимчалик билан эгаллаб 
олингани аниқланди,  деди прокурор. 
 Бугунги кунда ушбу ерларнинг 212,4 
гектари қайтарилди. 638 ҳолатда 17,8 
гектар ер майдонига фуқаролар ноқо-
нуний қурилиш қилганлиги аниқланиб, 
57 ҳолатда 0,6 гектардаги ноқонуний 
қурилмалар буздирилган. Ўзбошимча-
лик билан эгалланган ерларнинг 200 
гектари қишлоқ хўжалиги фойдалану-
вига қайтарилди.

Савдо ва хизматлар соҳасини ривож
лантириш, уларда кўрсатилган хизмат-
лар ҳажмини ҳисоботда тўлиқ акс этти-
риш, кўчма савдо фаолиятини ташкил 
этиш, ўзини ўзи банд қилган фуқаролар-
ни расмий рўйхатдан ўтказиш ҳолатлари 
ва норасмий фаолият кўрсатаётган ишчи 
ва хизматчиларни расмийлаштириш 
(легализация) масаласи бўйича вило-
ят давлат солиқ бошқармаси бошлиғи 
 А.Инагамов ҳисобот берди.

Бошқарма бошлиғи хизмат вазифала-
рини лозим даражада бажармаганлиги 
учун Самарқанд шаҳри, Ургут, Иштихон, 
Паст Дарғом ва Пайариқ туманлари дав-
лат солиқ инспекцияларининг 15 нафар 
масъул ходимига нисбатан интизомий 
жазо чоралари қўлланилгани, хусусий 
секторда норасмий ёлланма ишчилар-
ни қисқартириш борасида кўрилаётган 
чораларга қарамасдан, тадбиркорлик 
субъектларида “конверт” усулида иш 
ҳақи бериш салмоғи юқорилигича қола-
ётганига тўхталди.

Шунингдек, депутатлар вилоятда 
қурилиш соҳасида янги иш ўринлари 
яратиш ва аҳоли бандлигини таъмин-
лаш борасида олиб борилаётган ишлар 
тўғрисида вилоят қурилиш бош бошқар-
маси бошлиғи Л.Ҳамидовнинг ҳисоботини 
тинглади. “ТошкентСамарқанд” темир 
йўли бўйида жойлашган аҳоли пунктла-
рининг архитектура қиёфасини яхшилаш 
ва унга туташ ҳудудларни режалашти-
риш лойиҳалари тасдиқланди. Молия 
бош бошқармасининг тегишли хатларига 
асосан, халқ депутатлари вилоят Кенга-
шининг “Самарқанд вилояти маҳаллий 
бюджетининг 2021 йилдаги кутилаёт-
ган ижроси ҳамда 2022 йилги маҳаллий 
бюджетнинг белгиланган асосий параме-
трлари тўғрисида”ги қарори 4иловасига 
тегишли ўзгартиришлар киритиш хусуси-
даги сўрови ҳам кўриб чиқилди.

Сессияда муҳокама этилган масала-
лар юзасидан Кенгашнинг қарорлари 
қабул қилинди.

МУЛКНИ ДАВЛАТ ВА
ЖАМОАТ Э²ТИЁЖИГА 
ОЛИШ УЧУН
аввало, мулкдорнинг, кейин депутатларнинг 
розилиги олиниши зарур

ДИЁРА КЕЛДИЁРОВА 
ИККИ КАРРА ОСИЁ ЧЕМПИОНИ

Юртимизда ишбилармонлик 
муҳитини яхшилаш ва тадбир-
корлар олдидаги муаммолар-
ни бартараф этиш мақсадида 
Инвестиция ва ташқи савдо 
вазирлиги Савдосаноат па-
латаси ва бизнес омбудсман 
ҳамкорлигида 1094 рақамли 
Callmarkaz ташкил этилиб, 
доимий равишда тадбиркор-
ларнинг мурожаатларини қабул 
қилиш имконияти яратилган. 
Ҳар бир мурожаат тегишлилиги 
бўйича вазирлик, идоралар ва 
вилоятларга юборилиб, ижрога 
қаратилмоқда. 

Вилоят инвестиция ва ташқи 
савдо бошқармасида соҳага 
дахлдор бошқарма ва идора-
ларнинг мутахассислари жалб 
этилган ҳолда штаб ташкил 
этилган. Ушбу штабда мурожаат-
лар тегишли равишда бошқарма 
ва маҳаллий ҳокимликларга 
йўналтирилмоқда. 

 Жорий йилнинг 5 август 
санасигача 650 та мурожаат 
бўлди,  дейди Президент-
нинг тадбиркорлар билан очиқ 
мулоқоти вилоят штаби аъзоси 
Али Раҳмонов. – Уларнинг 522 
таси ўрганиб чиқилди, 128 таси 
ўрганиш жараёнида. Билдирил-
ган мурожаатлар таҳлил қилин-
ганда, тижорат банклари бўйича 
200 та, вилоят ташкилотлари 
даражасида 317 та, шаҳартуман 
ҳокимликларига тегишли 133 та 
масала қайд этилгани маълум 
бўлди. Мурожаатлар кўпроқ со-
лиқ, прокуратура, қишлоқ хўжа-
лиги, адлия, электр таъминоти 
соҳаларида кузатилмоқда. 

Тадбиркорлар “Taklif@2022.
uz” электрон почтаси орқали ҳам 
ўз таклиф, мурожаат ва ғояла-
рини билдириш имконияти ҳам 
яратилган.  

Ў.ХУДОЙБЕРДИЕВ.

Жорий йилнинг 20 ав-
густ куни давлатимиз 
раҳбарининг тадбиркор-
лар билан навбатдаги 
учрашуви бўлиб ўтади. 

Тадбиркорлардан 

Қозоғистон пойтахти Нур-Султон шаҳрида 
дзюдо бўйича катталар ўртасида Осиё чемпиона-
ти ўтказиляпти.

Мусобақада терма жамоамизнинг 17 нафар 
аъзоси Осиё чемпионлиги учун курашмоқда. Улар 
орасида самарқандлик дзюдочи Диёра Келдиё-
рова ҳам бор.

 52 килограмм вазн тоифасида татамига чиққан 
Диёра финалда амалдаги жаҳон чемпиони, япо-
ниялик Аи Шишимени биринчи дақиқадаёқ 
мағлубиятга учратиб, иккинчи бор Осиё чемпион-
лигини қўлга киритди.

Улар рус, хитой, инглиз, немис, француз, 
италян, испан, япон, корейс, араб ва турк 
тилларида меҳмонларга хизмат кўрсатади.

Институтда хорижликларга таржимон 
сифатида ҳамроҳлик қилувчиларнинг тайёр-
гарлик масаласи муҳокамаси бўлиб ўтди.

Жумладан, Ўзбекистон Республикаси 
Туризм ва маданий мерос вазирлиги томо-
нидан кўнгилли таржимонлар учун махсус 
униформа (футболка ва кепка) тайёрла-
ниши айтилди. Вилоят туризм ва маданий 
мерос бош бошқармаси ҳамда “Ипак йўли” 
туризм ва маданий мерос халқаро универси-
тетидан мутахассисларни жалб этган ҳолда 
8, 10, 12 август кунлари институтда тар-
жимонлар учун махсус ўқув курси ташкил 
этилади. 

Асилбек АБДУРАИМОВ.

Саммит учун 
400 нафар 
таржимон рўйхати 
шакллантирилди

Ингичка қўрғони Каттақўрғон шаҳри-
нинг энг чекка ҳудуди. Бу ердаги Ислом  
шоир маҳалласида касаначилик асосида 
оилавий тадбиркорлик йўлга қўйилиб, 
аҳоли, айниқса, хотин-қизлар бандлиги 
таъминланяпти. 

– Мутахассислигим тикувчилик, – дейди касаначи-
лик асосида фаолият бошлаган Санобар Турсунова. 
– Бироқ тикув машинкаси олиб, иш бошлашим учун 
маблағим йўқ эди. Ҳоким ёрдамчиси ва хотинқизлар 
фаоли билан маслаҳатлашиб, “Микрокредитбанк”дан 
10 миллион сўм кредит олиб, бу маблағга 3 та тикув 
машинаси харид қилдим. Ҳозирда 3 нафар хотинқиз 
ишлаяпти, келажакда фаолиятимизни кенгайтириш 
ниятидаман. 

– Маҳаллада эҳтиёжманд фуқароларга тадбиркор-
лик фаолиятини бошлашлари учун микрокредит олишда 
кўмаклашяпмиз, – дейди ҳоким ёрдамчиси Муроджон 
Яҳёев. – Иш бошлаётган ташаббускор ёшлар тикув маши-
наси олиб, ҳам ўзи даромад қиляпти, ҳам учтўрт нафар 
ёшнинг бандлигини таъминлаяпти.  

Ушбу маҳаллада яшовчи Наргиза Амирова “Ёшлар 
дафтари”да эди. Маҳалла хотинқизлар фаоли Раҳи-
ма Тожиеванинг тавсияси ва кўмаги билан банкдан 
13 миллион сўм кредит олиб, тикувчилик фаолиятини 
бошлади. Ушбу тикувхонада 3 нафар хотинқиз иш би-
лан банд, шунингдек, бу ерда устозшогирд анъанаси 
асосида маҳалла ёшлари ҳунар ўрганяпти.

Сулаймон МАРДИЕВ.

Самарқанд шаҳрида ўтказила-
диган Шанхай Ҳамкорлик Таш-
килоти саммитига ташриф бую-
радиган хорижий делегациялар 
ҳамда кузатувчиларга таржимон 
сифатида ҳамроҳлик қилиш учун 
Самарқанд давлат чет тиллар 
институти ўқитувчи ҳамда та-
лабалари орасидан 400 нафар 
кўнгилли таржимонлар рўйхати 
шакллантирилди.

Ингичкада 
касаначилик 
ривожланяпти

Корея Республикаси Миллий Ассамблеяси “Корея – 
Ўзбекистон” парламентлараро дўстлик ассоциацияси 
раиси Пак Кванг Он бошчилигидаги делегация кеча 
Самарқандда бўлди.

Самарқанд темир йўл вокзалида меҳмонларни вилоят ҳокимининг ўрин-
босари Рустам Қобилов кутиб олди.

Меҳмонлар Мирзо Улуғбек музеймажмуаси, Хўжа Дониёр мақбараси, 
Шоҳи Зинда ёдгорлиги ва бошқа тарихий обидалар,  диққатга сазовор жой-
лар билан танишди. Уларга мазкур мажмуалар тарихи билан боғлиқ маъ-

лумотлар берилди. “Афросиёб” музейидаги ноёб тарихий ашёлар, хусусан, 
деворий суратлар кореяликларда катта қизиқиш уйғотди.

– Корея ва Ўзбекистон ўртасидаги муносабатлар яқин йилларда эмас,  
бундан 1300 йил аввал бошланган, – деди Пак Кванг Он. – Буни қадимий 
Самарқанд шаҳри харобалари ўрнидан топилган ва айни пайтда “Афросиёб” 
музейида сақланаётган деворий суратлар ҳам исботлайди. Унда Самарқанд 
ҳукмдори бир қатор давлатлар, хусусан, бизнинг мамлакат элчиларини 
қабул қилаётган маросим акс этган. Минг йилликдан ортиқ тарихга эга 
дўстлик ва ҳамкорлик алоқаларини янада мустаҳамлаш ва ривожлантириш 
бугун бизнинг вазифамиз ҳисобланади.

Б.МУСТАНОВ.

ЎЗБЕКИСТОН – КОРЕЯ: 
АЛОªАЛАРИМИЗ МИНГ ЙИЛЛИК ТАРИХГА ЭГА

Бизнинг суҳбат
Депутат минбари

Хусусан, депутатлик гуруҳимиз 
томонидан ўтган даврда Са-
марқанд шаҳридаги дорихоналар-
да дори-дармонларнинг сифати, 
нарх-навоси, аҳолига кўрсатилаёт-
ган хизматлар ҳолати, “Темир даф-
тар”, “Аёллар дафтари” ва “Ёшлар 
дафтари”га киритилган оилаларни 
қўллаб-қувватлаш жамғармалари 
маблағларининг сарфланиши юза-
сидан ўрганишлар олиб борилди. 
Ўрганиш жараёнлари тўғрисидаги 
маълумотлар шаҳар Кенгашига 
тақдим этилиб, тегишли тартибда 
муҳокама қилинди.

Бундан ташқари, депутат сифа-
тида округим ҳудудидаги 22-умумий 
ўрта таълим мактабидаги мавжуд 
муаммолар юзасидан шаҳар ҳоким-
лиги ва тегишли ташкилотларга 
таклифлар киритдим. Аҳволи оғир 
128-мактабгача таълим ташкило-
тини тўлиқ реконструкция қилиш 
масаласини 2022 йилги дастурга 
киритишга муваффақ бўлдик.

Самарқанд шаҳар сув, газ ва 
электр тармоқлари корхонала-
ри раҳбарлари билан маҳалла 
фуқаролар йиғинларида ушбу 
соҳалар бўйича мавжуд муаммолар 
ва уларни бартараф этиш чорала-
ри юзасидан тегишли тадбирлар 
белгиланди.

Яшириб нима қилдик, олди-
мизда турган вазифа, сайловчи-
лар қўяётган талабларни доимий 
мулоқотлар билан ҳал қилишнинг 
имкони йўқ. Шу боис ваколатим-
дан келиб чиқиб, депутатлик сўро-
видан ҳам унумли фойдаланишга 
ҳаракат қиляпман.

Мисол учун, “Темир дафтар”, 
“Аёллар дафтари”да рўйхатга 
олинган, ногирон, боқувчисини 
йўқотган ҳамда кам таъминланган 
оилаларнинг фарзандлари учун 
жамоат транспорти, яъни автобус 
чипталарини бепул ёки имтиёзли 
қилиш масаласида депутатлик 
сўрови киритганман.

Бундан ташқари, Қўшчинор 
маҳалласи ҳудудидаги Душанбе 
ва Миродилова кўчаларидаги 8 та 
хонадон ирригация тармоқлари-
нинг талабга жавоб бермаслиги 
туфайли кўчаларга сув тўлиб 
қолаётган экан. Аҳолининг ҳақли 
эътирозларини келтириб чиқара-
ётган ушбу масала бир неча бор 

тегишли ташкилотларга мурожаат 
қилинганига қарамай, амалий 
натижа йўқ. Одамларни қийнаб ке-
лаётган бу муаммога ечим топишда 
Самарқанд шаҳар ҳокимидан 
кўмак сўраб, депутатлик сўрови 
йўлладим.

Яна бир сўровни “Чашма” 
маҳалла фуқаролар йиғини ҳуду-
дидаги ёши улуғлар учун ташкил 
этилган “Нуронийлар чойхонаси”-
ни таъмирлашда амалий ёрдам 
сўраб қилинган мурожаатлар 
асосида ҳоким ўринбосарига 
юбордим.

Шуни айтиб ўтиш жоизки, 
баъзи депутатлик сўровларимиз 
жавобсиз қолади, айрим ҳолларда 
мужмал жавоблар қайтарилмоқда. 
Мисол учун, округдаги Сўзанга-
рон, Қўшчинор, Садриддин Айний, 
Ғафур Ғулом номли маҳаллаларга 
қарашли кўчалардаги электр сим-
ёғочларни алмаштириш, дастурга 
киритилган кўчаларга асфальт 
ётқизиш, 22-умумтаълим мактаби-
даги фаоллар залини ўриндиқлар 
билан таъминлаш масалалари 
ҳанузгача ҳал бўлмади.

Жорий йилнинг 1 июнь 
куни Қўшчинор, Чашма, Хал-
фа Иброҳим, Абдулла Қаҳҳор, 
Садриддин Айний, Ғафур Ғулом 
номли маҳаллалар фуқаролари 
билан учрашдим. Мулоқотларда 
мамлакатимиз ижтимоий-сиёсий 
ҳаётидаги янгиликлар, қонун-
чиликдаги ўзгаришлар борасида 
фикр алмашдик. Ўз навбатида, 
сайловчилар маҳалла биносини 
алоқа ва иссиқлик тизими билан 
таъминлаш, канализация, кўча-
ларни асфальт қилиш, ариқ-зо-
вурларга бетон ариқ ўрнатиш, 
яроқсиз ҳолга келган сув қувур-
лари ва электр симёғочлари-
ни алмаштириш масалаларини 
ўртага ташлашди. Шаҳар ҳокими 
ўринбосари, молия ва иқтисодиёт 
бўлими ходимлари билан мазкур 
масалаларни ҳал этиш бўйича 
гаплашиб олдик. Умид қиламизки, 
бу борада аниқ амалий ишларга 
қўл урилиб, одамларнинг ҳаётдан 
рози бўлиши таъминланади.

Муҳиба БОБОБЕКОВА,
халқ депутатлари 
Самарқанд шаҳар 

Кенгаши депутати.

Муаммоси ҳал 
бўлса, одамлар 
рози бўлади

Жамоатчилик ишлари, оммавий тадбирларда айримлар 
“Маҳаллий Кенгашлар депутатлари нима иш қилади?”, 
деб сўрашади. Аслида, уларни ҳам айблаб бўлмайди, 
бугун аҳоли фақат муаммосини ҳал қилган, масаласига 
ечим топа олган мутасаддини тан олади, унга ишонади. 
Аммо ишонинг, маҳаллий Кенгашлар депутатлари ҳам 
сайловчилар берган ваколатдан тўғри фойдаланишга 
интилмоқда.

Бугун озиқ-овқат хавфсизлиги глобал муаммо-
га айланиб бормоқда. Аввало, аҳоли эҳтиёжини 
физиологик меъёрларга мос равишда истеъмол 
маҳсулотлари билан таъминлашни назарда тута-
диган бу масалада Ўзбекистон шароитида кенг 
имконият мавжуд. Бу имконият нафақат озиқ-
овқат хавфсизлигини таъминлаш, балки ушбу 
йўналишда барқарор иқтисодий кўрсаткичларга 
эришиш имконини беради.

Табиийки, бунда томорқа ер эгалари ва фермер 
хўжаликлари муҳим ўрин тутади. Уларни қўл-
лаб-қувватлаш, ҳуқуқ ва манфаатларини ҳимоя қи-
лиш борасида амалга оширилаётган ишлар хусусида 
Фермер, деҳқон хўжаликлари ва томорқа ер эгалари 
вилоят кенгаши раиси Акбар Норқўзиевга бир нечта 
савол билан мурожаат қилдик.

- Акбар ака, суҳбатимизни дастлаб ижтимоий 
тармоқларда “қилинмайди” деб ҳисобланила-
диган фермерларнинг ҳақ ва ҳуқуқи ҳимояси 
масаласидан бошласак.

- Аслида, бу масала кенгашнинг энг муҳим ва 
биринчи галдаги вазифаларидан саналади. Шу сабаб 
кенгашнинг вилоят ва туманлардаги мутахассислари 
томонидан фермер хўжаликларининг жисмоний ва 
юридик шахслардан пул маблағларини ундириш, ер 
майдонидан чиқариш ва туман ҳокимининг қарорла-
рини қонунга мувофиқлаштириш ёки бекор қилиш 
бўйича муайян ишлар амалга ошириб келинмоқда.

Биргина фермер хўжаликларининг жисмоний 
ва юридик шахслардан пул маблағларини унди-
риш юзасидан судларга бир қатор даъво ариза-
лари киритилган. Масалан, Булунғур туманидаги 
12 та фермер хўжалигининг жисмоний ва юридик 
шахслардан 82 миллион сўмдан кўпроқ маблағла-
ри фуқаролик ишлари бўйича Жомбой туман суди 
қарори асосида ундириб берилди. Нарпай туманида 
“Зирабулоқ пахта тозалаш” заводидан 21 миллион 
сўмдан кўпроқ маблағ фермер хўжалигига тўлани-
ши таъминланди.

Тойлоқ туманида 48 та фермер хўжалигининг 
манфаатида “Агрокимёҳимоя” АЖга нисбатан даъво 
аризаси киритилиб, 3 миллиард 767 миллион сўм 

ундириш бўйича иқтисодий суд қарори чиқарилишига 
эришилди.

- Майли, булар энди рақамлар. Фермер-
нинг бузилган ҳуқуқларини кенгаш кўмагида 
тиклангани хусусида аниқ мисоллар айтиб ўта 
оласизми?

- Албатта, бу борада Пайариқ туманидаги ҳолат-
ни мисол сифатида айтиб ўтиш мумкин. “Ботиров 
Хўрознинг даштдаги даласи” фермер хўжалиги-
нинг туман ҳокимининг 2020 йил 2 октябрдаги 
№978-қ-сонли қарорини қисман ҳақиқий эмас, деб 
топиш тўғрисидаги аризаси Самарқанд туманлараро 
маъмурий суди томонидан қаноатлантирилди. Яъни, 
суд қарори билан туман ҳокими қарорининг қайд 
қилинган фермер хўжалигига оид қисми ҳақиқий 
эмас, деб топилди.

- Шу ўринда табиий бир савол туғилади: 
қайси ташкилот ёки идора фермерларнинг 
ҳуқуқини кўпроқ бузаётгани таҳлил қилиб 
кўрилганми?

- Айнан қайси тизим ёки ташкилот кўпроқ фер-
мерлар ҳуқуқини бузаётгани бу нисбий тушунча, 
менимча. Аммо маълумот ўлароқ айтишим мумкин, 
жорий йилнинг ўтган олти ойида 70 га яқин му-
рожаат келиб тушган бўлса, шундан 8 ҳолатда ер 
майдонини қайтариб олиб беришда амалий ёрдам 
сўралган.

Бундан ташқари, фермер хўжалиги ташкил қилиш 
учун Иштихон туманидан 2 мурожаат рўйхатга олин-
ган.

Энг кўп мурожаат артезиан қудуғи қазишда 
амалий ёрдам бериш тўғрисида бўлган. Жумладан, 
бу борада Нуробод туманидан 4 та, Пахтачи тумани-
дан 3 та, Самарқанд туманидан 2 та, Паст Дарғом, 
Қўшработ ва Булунғур туманларидан 1 тадан шундай 
мурожаат келиб тушган.

Умуман, вилоятда фаолият юритаётган 12 минг-
га яқин фермер хўжаликлари кенгаш билан доимий 
алоқада бўлиб, фаолиятларида муаммо пайдо бўлган 
тақдирда ҳудудий кенгашлар ёки вилоят кенгашига 
ариза билан мурожаат қилганларида мутахассисла-
римиз томонидан амалий ва ҳуқуқий ёрдам кўрсати-
лади.

- Фикримизча, кенгаш фаолияти аксари-
ят ҳолларда фермерлар билан боғлиқ бўлиб 
қолаётгандек. Айтинг-чи, томорқачилар билан 
қандай ишлайсизлар? Кенгаш томонидан уларга 
қандай хизматлар кўрсатилади?

- “Бир маҳалла – бир маҳсулот тамойили” асоси-
да жорий йил якунига қадар 482 та маҳалла хона-
донлари муайян турдаги маҳсулотлар етиштиришга 
ихтисос лашиб, икки ва уч марта ҳосил олиш йўлга 
қўйилади. Шу мақсадда туманларнинг ҳар бир сек-
торида “Томорқа хизмати” МЧЖлар фаолияти йўлга 
қўйилиб, уларнинг сони 66 тага етказилди.

Улар томонидан аҳоли хонадонларига 3,5 минг 
килограмм сабзавот, полиз, картошка, 50,8 минг дона 
ҳар хил турдаги мевали ва манзарали дарахт кўчат-
лари ҳамда 14,9 минг килограмм пиёз ва саримсоқпи-
ёз уруғлари етказилди.

Шунингдек, 903 та хонадонда (9.3 гектар) ихчам 
иссиқхона қурилди, 150 та хонадонга 750 қути асалари 
уяси, 136 та хонадонга 2 минг бош қуён, 1,8 мингта 
хонадонга 138 минг бош парранда, 27 та хонадонга 135 
бош эчки ҳамда 111 та хонадонга 524 бош қўй берилди.

Умуман, жорий йил ҳосили учун 69 минг 569 
гектар томорқа ерларида мавсумий экинлар экиш, 
жумладан, 23,9 минг гектар тўқсонбости, 57 минг 404 
гектар эртаки, 33 минг 292 гектар ўртаки (такрорий) 
экинлар экиш ишлари ташкил қилиняпти. 

Амалдаги тартибга кўра, Фермер, деҳқон хўжа-
ликлари ва томорқа ер эгаларини қўллаб-қувватлаш 
жамғармаси томонидан фақатгина артезиан сув қу-
дуғи учун субсидия маблағлари ажратилиши бел-
гиланган. Сув таъминоти оғир бўлган ҳудудлардаги 
аҳоли томорқаларини суғориш учун вертикал суғо-
риш қудуқларини (артезиан) қазиш бўйича манзилли 
дастур тасдиқланган.

Дастурга асосан, йил якунига қадар туманлардаги 
сув таъминоти оғир бўлган 146 та маҳаллада 235 та 
сув қудуқлари қазиш белгиланган. Бугунги кунда 81 
та артезиан қудудлари қазилиб, ишга туширилди.

Қазилган қудуқлар 840 та хонадоннинг 67,2 
гектар томорқасини сув билан таъминлаш имконини 
берди.

Ё.МАРҚАЕВ суҳбатлашди.

– Техникумда ўқув жараёнларини 
университетнинг малакали профессор-ўқи-
тувчилари олиб боради ва амалиёт билан 
узвий боғлиқликни таъминлаш мақсадида 
қишлоқ хўжалик кооперациялари ва агроса-
ноат клас терлари билан доимий ҳамкорлик 
ўрнатилган, – дейди техникум директори 
Жасурбек Абдумаликов – Хусусан, “Агромир” 
МЧЖ, Самарқанд тумани қишлоқ хўжалиги 
бўлими, “SAG AGRO IN VITRO” лаборатория-
си ва бошқа ташкилотлар билан талаба-
ларнинг амалиёт ўташи учун имкониятлар 
яратилган. Бундай амалиёт ўқувчиларнинг 
мутахассислик бўйича кўникма орттириши 
ҳамда малакага эга бўлиши, махсус фан-
ларни ўрганишида муҳим аҳамиятга эга. 
Ушбу корхоналарда ўқувчилар учун хавф-
сиз меҳнат шароити, тренинг кабинетлари, 
зарур материаллар, асбоб-ускуналар, янги 
ишлаб чиқариш технологиялари, юқори 

унумли иш методларини ўзлаштиришлари 
учун зарур шарт-шароитлар яратилган.  

Техникумда ҳудуднинг ижтимоий-иқтисо-
дий имкониятларидан келиб чиқиб мута-
хассислар тайёрланяпти. Яъни, Самарқанд 
тумани иқтисодиёти қишлоқ хўжалигига 
асослангани учун мазкур тармоққа алоҳида 
эътибор қаратилмоқда. Шунингдек, “Ургут” 
эркин иқтисодий зонаси таркибидаги бир 
неч та корхоналар туман ҳудудида жойлаш-
гани ҳам техникум талабалари учун яхши 
имконият. Қолаверса, яқинда Нуробод тума-
нида агрокимё комплекси қурилиб, фойда-
ланишга топширилади. Бу корхонада ҳам 
техникумда тайёрланаётган мутахассислар-
нинг бандлигини таъминлаш имкониятлари 
мавжуд. Умуман, ҳудудда техникумда тайёр-
ланадиган мутахассисларга эҳтиёж катта.

Ўқувчилар амалиёт ўташлари учун тех-
никум ҳудудида ҳам ер майдони мавжуд. 

Аммо бу ерга ишлов беришда зарур бўлган 
техника воситалари билан таъминланганли-
ги талаб даражасида эмас. 

– Бу борада ютуқларимиз билан бирга, 
камчиликлар ҳам бор, – дея сўзида давом 
этади Жасурбек Абдумаликов. – Ўқув бино-
мизда Жанубий Корея гранти асосида келти-
рилган кимё, физика ва биология фанлари 
лабораторияси, лингофон хоналари маънан 
эскирган бўлиб, фойдаланишга деярли 
яроқсиз ёки техникумда ўтиладиган фан 
дастурларига мос келмайди. Ўқувчилар ўқув 
амалиётларини ўташлари учун агрокимё ва 
тупроқ таҳлили лабораторияси, замонавий 
типдаги иссиқхона, биолабораториялар 
керак. Бунинг учун техникум ҳудудидаги 
ерларни тадбиркорларга бериб, соҳага хос 
ишлаб чиқариш корхоналарини ташкил этиш 
мумкин. 

С.МАРДИЕВ.

“Ташаббусли бюджет”
ташаббускорга фойда келтиради

ТЕХНИКУМ БИТИРУВЧИСИ 
ªАЕРДА ИШЛАЙДИ?

Самарқанд давлат университети ҳузуридаги Гулобод агробио-
технологиялар техникумида бугунги кунда агрономия, агро
кимё  агрономи, ўсимликлар ҳимояси ва карантини агрономи, 
иссиқхона ва парник хўжалигининг техниктехнологи ва дори-
вор ўсимликларни қайта ишлаш техниктехнологи йўналишла-
рида мутахассислар тайёрланяпти. 

Булунғур туманидаги “BulungurSandvik” 
масъулия ти чекланган жамият шаклидаги қўшма 
корхона мевасабзавот маҳсулотларини қайта 
ишлашга мўлжалланган. Канада билан ҳамкорлик-
да ташкил этилган корхонада 200 нафардан ортиқ 
ишчихизматчи меҳнат қилмоқда.

- Корхонамизда кунига 120 тоннагача булғор қалампири, 
лавлаги, укроп, қовоқча, пиёз каби қишлоқ хўжалиги маҳсу-
лотлари қайта ишланмоқда, - дейди “Bulungur-Sandvik” МЧЖ 
раҳбари Носир Юсупов. - Маҳсулотларни Канада, АҚШ, Россия, 
Германия, Франция, Украина, Қозоғистон, Туркманистон, Тур-
кия, Эрон, БАА, Хитой ва бошқа давлатларга экспорт қиляпмиз. 
Йил бошидан буён 2 миллион долларлик 646,7 тонна маҳсу-
лот экспорти амалга оширилди. Йил охиригача фолиятимизни 
кенгайтириб, 100 тага яқин иш ўрни яратиш ва яна 4-5 миллион 
долларлик маҳсулот экспорт қилишни режалаштирганмиз. 

Ф.РЎЗИБОЕВ.

Булунғур сабзавотига 
дунё харидор

Фермер ҳуқуқи қандай ҳимоя қилинади?

Икки йилдан буён юртимизда “Та-
шаббусли бюджет” доирасида ажра-
тилаётган маблағлар ҳудудларда 
яшовчи аҳолининг йиллар давомида 
йиғилиб қолган энг долзарб муаммо-
ларига ечим бўлмоқда. 

Президентимизнинг 2021 йил 13 апрелда-
ги “Бюджет жараёнида фуқароларнинг фаол 
иштирокини таъминлаш бўйича қўшимча 
чора-тадбирлар тўғрисида”га қарорига биноан 
2022 йил 1 январдан эътиборан барча туман ва 
шаҳарларда тегишли бюджетларнинг тасдиқлан-
ган харажатларининг 5 фоизини жамоатчилик 
фикри асосида шакллантирилган тадбирларни 
молиялаштиришга йўналтирилиши белгилаб 
қўйилган эди. Жорий йил 1 июлдан бошлаб эса 
мазкур қўшимча маблағларнинг энг кам миқдори 
10 фоиздан 30 фоизга оширилди.

- “Ташаббусли бюджет” жараёнининг би-
ринчи босқичида фуқаролар томонидан 3661 та 
таклиф илгари сурилган бўлиб, ҳудудий ишчи 
комиссиялар томонидан 1732 та таклиф овоз 
бериш жараёнига ўтказилди, - дейди вилоят мо-
лия бош бошқармаси бўлим бошлиғи ўринбосари 
Шаҳзоджон Турсунтошев. - Бу жараёнда вилоят 
аҳолисининг 10 фоизидан зиёди овоз берди. 
Ғолиб бўлган 209 та таклифни амалга ошириш 
учун 114 миллиард сўм маблағ йўналтирилди. 3 
та таклиф низом талабларига зид бўлганлиги са-
бабли рад қилинган. Шунингдек, 2000 дан ортиқ 
овоз берилган таклифларни қўллаб-қувватлаш 
мақсадида қўшимча равишда республика бюд-
жетидан Каттақўрғон ва Иштихон туманларига 
2,9 миллиард сўм маблағ ажратилди.

Вилоят бўйича 53 та умумтаълим мактаби, 
11 та тиббиёт муассасаси, 33 та МТМ, 14 та 
маҳалла бинолари ҳамда 70 та ички йўл таъмир-
ланади. Ҳозирда ғолиб деб топилган таклифлар 
бўйича манзилли дастурлар ишлаб чиқилиб, 
халқ депутатлари туман ва шаҳар Кенгашларида 
тасдиқланди.

Айни вақтда Қўшработ тумани Шована 
маҳалласи аҳолиси “Ташаббусли бюджет” 
жараёнида иштирок этиб, қишлоқнинг ички 
йўлларини асфальт қилиш лойиҳаси бўйича 
ғолиб бўлган эди. Айни пайтда маҳалланинг 
барча кўчаларига шағал-тош тўкилиб, асфальт 
ётқизиш ишлари олиб борилмоқда. Шунингдек, 
тумандаги 85-ўрта умумтаълим мактаби учун за-
монавий спорт зали қурилиш ишлари давом эт-
моқда. “Ташаббусли бюджет” жараёни биринчи 
босқичида Қўшработ тумани мактабгача таълим 
бўлими ҳам ғолиб бўлган эди. Жараёнда туман-
даги барча МТМларни мебель ва ўқув жиҳозлари 
билан таъминлаш таклиф қилинган эди. Айни 
вақтда жиҳозлар олиб келиниб, муассасаларга 
тарқатилмоқда. 

Тойлоқ туманида “Ташаббусли бюджет”да 
ғолиб бўлган 17 та лойиҳа учун 7 миллиард 502 
минг сўмдан зиёд маблағ ажратилган. Ҳозирда 
Тойлоқ тумани Хўжаюз маҳалласидаги қишлоқ 
врачлик пунктида қурилиш-таъмирлаш ишлари 
олиб борилмоқда. 

“Ташаббусли бюджет”нинг иккинчи босқи-
чида Иштихон тумани аҳолиси 181 лойиҳа учун 
овоз берган бўлса, улардан 13 таси ғолиб бўл-
ди. Яъни, 4 та умумтаълим мактаби, 4 та қишлоқ 
врачлик пункти ва “Азамат” оилавий шифо-
корлик пункти биноларини жорий таъмирлаш, 
шунингдек, 4 та маҳалладаги ички кўчаларни 
асфальт қилиш кўзда тутилган эди. 

- Туманимиздаги Намуна маҳалласи ҳудуди-

да жойлашган 19-умумий ўрта таълим макта-
бининг бинолари таъмирдан чиқарилиб, мини 
стадион қурилиб фойдаланишга топширилди, 
- дейди Иштихон тумани молия бўлими мутахас-
сиси Жўрабек Холмонов. – Шунингдек, Баҳрин 
маҳалласида “Ўзбекистон” оилавий поликлиника 
биноси 187,2 миллион сўмга жорий таъмирлан-
ди. Тумандаги Бойтуби маҳалласи Питов қиш-
лоғининг 2457 метр ички йўлини таъмирлаш 
лойиҳаси учун 900 миллион сўм, шу маҳалла-
нинг Бўстон қишлоғи билан боғловчи минг метр-
лик ички йўл учун 782,2 миллион сўм маблағ 
ажратилди. Шунингдек, Қорақишлоқ маҳалла-
сининг 1603 метр ички йўлини таъмирлаш учун 
700 миллион сўм маблағ йўналтирилди. 

- Қишлоғимиз аҳли ўтган асрнинг 60-70 
йилларида ўрнатилган трансформатор ва ёғоч 
устунларга тортилган электр тармоқларидан 
фойдаланиб келган, - дейди Иштихон тумани 
Сўғот маҳалласида яшовчи А.Нурматов. – Сал 
шамол бўлса, трансформаторимиз ишдан чиқиб, 
симлар узилиб кетарди. Танловда иштирок этиб, 
ғолиб бўлдик, 100 дона темир бетон устун, 1853 
метр электр узатиш симлари ҳамда 1 дона янги 
трансформатор пункти ўрнатилди. 

Президентимизнинг 2022 йил 7 апрелдаги 
“Туман ва шаҳар бюджетлари маблағларини 
жамоатчилик фикри асосида шакллантирилган 
тадбирларга йўналтириш жараёнларида фуқа-
роларнинг иштирокини янада қўллаб-қувватлаш 
тўғрисида”ги қарорига асосан, “Очиқ бюджет” 
ахборот портали орқали 2000 дан ортиқ овоз 
тўплаган Азамат маҳалласидаги оилавий ши-
фокорлик пункти биноси ҳам жорий таъмирдан 
чиқарилиб, фойдаланишга топширилди. 

Айни пайтда “Ташаббусли бюджет” жараёни-
нинг 2-босқичи учун туман, шаҳар ҳокимликла-
ри қошида ташкил этилган фуқаролар ташаб-
буси жамғармасига тегишли бюджетларнинг 
тасдиқланган харажатларининг 5 фоизи ҳисо-
бидан 78,4 миллиард сўм, 1-чоракнинг ошириб 
бажарилган қисмидан 30 фоиз - 12,5 миллиард 
сўм, 2-чорак ҳисобидан эса 13,8 миллиард сўм, 
жами 104,7 миллиард сўм маблағ жамғармага 
ажратилиши кўзда тутилган.

Ушбу маблағларни жамоатчилик фикри 
асосидаги тадбирларга йўналтириш доира-
сида фуқаролар томонидан жорий йилнинг 
15 июлидан 3 августига қадар таклиф қолди-
риш, 4 август дан 23 августгача қолдирилган 
таклифларнинг ишчи комиссия томонидан 
сараланиши ва 24 августдан 12 сентябрга қадар 
мазкур таклифларга овоз бериш жараёни ўтка-
зилиши белгиланган. 

Овоз бериш якунларига кўра, ғолиб 
таклифлар жамғармада маблағлар етгунига қа-
дар юқоридан пастга қараб сараланади ва ғолиб 
таклифларни молиялаштириш учун халқ депу-
татлари Кенгашларига тақдим этилади.

Дилмурод ТЎХТАЕВ.

Аҳоли саломатлигини мустаҳкамлашда хусусий тиббиёт марказлари ҳам фаол хизмат 
қилмоқда. Кейинги вақтда нафақат  шаҳарда, балки чекка туманларда ҳам хусусий тибби-
ёт муассасалари ташкил этиляпти. Тажрибали шифокор Зойир Кенгбоевнинг Нуробод тума-
ни марказида “Ta’mir medical centr” хусусий тиббиёт марказини ишга туширганига ҳали кўп 
бўлмаган эса-да, аллақачон нурободликлар тилидан тушмаяпти. 

- Кўп йиллардан буён хусусий тиббий марказ ташкил этиб, халқимизга хизмат қилиш 
ниятида эдим, - дейди Зойир Кенгбоев. - Халқ банки Нуробод бўлимидан 800 миллион сўм 
кредит олиб, иш бошладим. Бино тайёр бўлгач, сўнгги русумдаги тиббиёт ускуналарини 
харид қилдик. Айни пайтда 12 нафар тажрибали тиббиёт ходимлари ёрдамида беморлар-
га умумий ташхис қўйиш, ультратовуш текшируви, таҳлилий лаборатория, физиотерапия, 
жарроҳлик, травматология, урология, гинекология ҳамда терапия каби йўналишларда ка-
салликларни даволаяпмиз. 

Шифо масканида қўшни Навоий вилоятидан келган беморларга ҳам самарали хизмат 
кўрсатилмоқда.

Тоҳир НОРҚУЛОВ.

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

ЙИҒИЛИШДА ҚАТНАШИНГ!
Пайариқ туманидаги "INGICHKA 

UZUMZORLARI" ишлаб чикариш коо-
перативи таъсисчиларининг навбатдан 
ташқари умумий йиғилиши 2022 йил 8 
август куни соат 10:00 да ўтказилади.

КУН ТАРТИБИДА:
1. "INGICHKA UZUMZORLARI" ИЧК 

раҳбариятининг 2022 йил 2-чораги 
ҳисоботи;

2. "INGICHKA UZUMZORLARI" ИЧК 
директорини сайлаш;

3. "INGICHKA UZUMZORLARI" ИЧК 
устав фондини шакллантирмаган пай-
чиларни уставдан (рўйхатдан) чиқариш;

4. Янги пайчиларни устав (рўйхат-
га) олиш ва пай улуш суммасини тас-
диқлаш;

5. "INGICHKA UZUMZORLARI" ИЧК-
нинг янги таҳрирдаги уставини тас-
диқлаш;

6. Бошқа масалалар.
Манзил: Пайариқ тумани "Гулис

тон" МФЙ Ингичка массиви.
КООПЕРАТИВ МАЪМУРИЯТИ.

* * *
ДАЪВОЛАР БЎЛСА…

Ўзбекистон Республикаси Са-
марқанд шаҳар истеъмол товарлари 
ишлаб чиқариш, савдо ва хизмат кўр-
сатиш ташкилотлари ходимлари касаба 
уюшма кенгаши “SAM ANTEP GILAM” 
масъулияти чекланган жамият шакли-
даги Ўзбекистон-Туркия қўшма корхо-
наси ва “KARPET SERVIS” масъулияти 
чекланган жамияти бирлашган касаба 
уюшма қўмитаси ўз иш фаолиятини 
тугатмоқда.

Шунингдек, ушбу касаба уюшма қў-
митасининг Самарқанд вилояти адлия 
бошқармасидан 2014 йил 2 ноябрда 
13-сон билан давлат рўйхатидан ўтка-
зилган Низомининг асл нусхаси йўқол-
ганлиги сабабли ўз кучини йўқотган 
деб ҳисобланади.

Қўшимча маълумотлар учун те-
лефон: +998905035105.

Манзил: Самарқанд шаҳри Катта 
Ўзбек тракт кўчаси, 14уй.

* * *
Самарқанд шаҳрида хусусий ама-

лиёт билан шуғулланувчи нотариус 
Кадирова Мавлуда Туранбаевна нота-
риал идорасида марҳум Ташева Рахима 
Ишмурадовнага (2021 йил 19 августда 
вафот этган) тегишли мол-мулк учун 
мерос иши очилмоқда. Шу муносабат 
билан меросхўрларнинг Кадирова Мав-
луда Туранбаевна нотариал идорасига 
мурожаат этишларини сўраймиз.

Манзил: Самарқанд шаҳри Фир-
давсий кўчаси, 96уй. 

* * *
Самарқанд шаҳрида хусусий ама-

лиёт билан шуғулланувчи нотариус 
Раҳмонов Сарвар Неъматиллоевич но-

тариал идорасида марҳум Раҳмонқу-
лов Мамараҳимга (2017 йил 15 майда 
вафот этган) тегишли мол-мулк учун 
мерос иши очилмоқда. Шу муносабат 
билан меросхўрларнинг Раҳмонов Сар-
вар Неъматиллоевич нотариал идора-
сига мурожаат этишларини сўраймиз.

Манзил: Самарқанд шаҳри Гага-
рин кўчаси, 60уй.

* * *
Самарқанд шаҳрида хусусий ама-

лиёт билан шуғулланувчи нотариус 
Юсупова Ирода Рустамовна нотариал 
идорасида марҳум Карнаухова Нина 
Шакировнага (2021 йил 18 декабрда 
вафот этган) тегишли мол-мулк учун 
мерос иши очилмоқда. Шу муносабат 
билан меросхўрларнинг Юсупова Иро-
да Рустамовна нотариал идорасига му-
рожаат этишларини сўраймиз.

Манзил: Самарқанд шаҳри Боғ-
дод кўчаси, 1уй, 3хона.

* * *
Самарқанд шаҳрида хусусий ама-

лиёт билан шуғулланувчи нотариус 
Юсупова Ирода Рустамовна нотариал 
идорасида марҳум Карнаухов Владимир 
Вагаяновичга (2021 йил 18 декабрда 
вафот этган) тегишли мол-мулк учун 
мерос иши очилмоқда. Шу муносабат 
билан меросхўрларнинг Юсупова Иро-
да Рустамовна нотариал идорасига му-
рожаат этишларини сўраймиз.

Манзил: Самарқанд шаҳри Боғ-
дод кўчаси, 1уй, 3хона.

* * *
Самарқанд шаҳрида хусусий амали-

ёт билан шуғулланувчи нотариус Рахи-
мова Комила Фахриевна нотариал идо-
расида марҳум Сулейманов Комилджон 
Каримджановичга (2021 йил 7 августда 
вафот этган) тегишли мол-мулк учун 
мерос иши очилмоқда. Шу муносабат 
билан меросхўрларнинг Рахимова Ко-
мила Фахриевна нотариал идорасига 
мурожаат этишларини сўраймиз.

Манзил: Самарқанд шаҳри Абду-
раҳмон Жомий кўчаси, 64уй. 

* * *
Жомбой туманида хусусий ама-

лиёт билан шуғулланувчи нотариус 
Маматқулов Отабек Болбекович нота-
риал идорасида марҳум Каршибаева 
Мастурага (2017 йил 6 июлда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Маматқулов Отабек 
Болбекович нотариал идорасига муро-
жаат этишларини сўраймиз.

Манзил: Жомбой тумани Сарой 
кўчаси, 15уй.

* * *
Нуробод туманида хусусий амали-

ёт билан шуғулланувчи нотариус Аб-
дуллаев Қаҳрамон Обидович нотари-
ал идорасида марҳум Эрманов Нишон 

Эшкувватовичга (2022 йил 14 июнда 
вафот этган) тегишли мол-мулк учун 
мерос иши  очилган. Шу муносабат 
билан меросхўрларнинг Абдуллаев 
Қаҳрамон Обидович нотариал идора-
сига мурожаат этишларини сўраймиз.

Манзил: Нуробод тумани Ёшлик 
кўчаси, 1уй, 2хона.

* * *
Самарқанд шаҳрида хусусий ама-

лиёт билан шуғулланувчи нотариус 
Юсупова Дилсура Хасановна нотариал 
идорасида марҳум Эргашев Шокир Шо-
диевичга (2009 йил 5 октябрда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Юсупова Дилсура Ха-
сановна нотариал идорасига мурожаат 
этишларини сўраймиз.

Манзил: Самарқанд шаҳри Абду-
раҳмон Жомий кўчаси, 64уй. 

* * *
Самарқанд шаҳрида хусусий ама-

лиёт билан шуғулланувчи нотариус 
Юсупова Дилсура Хасановна нотари-
ал идорасида марҳум Куйлиев Тўлқин 
Мурадиллаевичга (2019 йил 5 июлда 
вафот этган) тегишли мол-мулк учун 
мерос иши очилмоқда. Шу муносабат 
билан меросхўрларнинг Юсупова Дил-
сура Хасановна нотариал идорасига 
мурожаат этишларини сўраймиз.

Манзил: Самарқанд шаҳри Абду-
раҳмон Жомий кўчаси, 64уй. 

* * *
БЕКОР ҚИЛИНАДИ

Самарқанд шаҳридаги 65-умумий 
ўрта таълим мактабидан 2004 йилда 
Исмаилов Отабек Махмаджонович но-
мига берилган U № 1085714 рақамли 
умумий ўрта таълим тўғрисидаги шаҳо-
датнома йўқолганлиги сабабли бекор 
қилинади.

* * *
Иштихон тиббиёт коллежидан 2020 

йилда Даминов Жалолиддин Шерзодо-
вич номига берилган рўйхат рақами 
10062, К № 5885981 рақамли диплом 
ва унинг иловаси йўқолганлиги сабаб-
ли бекор қилинади.

* * *
Жиззах политехника институтидан 

2010 йилда Эргашев Хожиакбар Фархо-
дович номига берилган рўйхат рақами 
11485, В № 488742 рақамли диплом-
нинг иловаси йўқолганлиги сабабли 
бекор қилинади.

* * *
ТОПГАНГА МУКОФОТ!

Журақулов Рустам Шухрат ўғлининг 
ҳарбий гувоҳномаси (QK № 3951167, 
2021 йил 6 апрелда берилган) Ургут ту-
мани ҳудудида тушириб қолдирилган. 
Ушбу ҳужжатни топганлардан мукофот 
эвазига қайтаришларини сўраймиз.

Телефон: +998996231970.

Самарқанд туманидаги “Талабот” фермер 
хўжалиги дала майдонида уруғлик соя пар-
вариши ва жамғариш ишларини ташкил этиш 
масалалари муҳокама этилган кўргазмали 
семинарда дастлаб мазкур ўсимлик ҳақидаги 
шу ва бошқа маълумотлар берилди. 

Вилоят қишлоқ хўжалик бошқармаси, “Агро-
сервис МТП” масъулияти чекланган жамияти, 
“Агроинспекция”нинг вилоят бошқармаси 
масъуллари, туманлар ҳокимларининг қишлоқ 
ва сув хўжалиги масалалари бўйича ўринбо-
сарлари, фермер хўжаликлари раҳбарлари 
“Талабот” фермер хўжалигида соя етиштириш 
жараёни билан танишди. Хўжаликда Туркиядан 
келтирилган соя уруғи парваришланмоқда. Ушбу 
нав иқлим шароитимизга мос, серҳосил эканлиги 
қайд этилди. 

– Жорий йилда Паст Дарғом туманида 
қарийб 2 минг гектар, Каттақўрғон туманида 
1685 гектар, Нарпайда 871 гектар, умуман, 
вилоятимиз бўйича 7 минг 822 гектар май-

донда соя етиштирилмоқда, – деди семинарда 
иштирок этган вилоят ҳокими ўринбосари 
Ф.Абилов. – Фермерлар учун даромадли, 
саноат, чорвачилик ва бошқа тармоқлар учун 
фойдали бўлган ушбу йўналишни кенгайтириш 
мақсадида келгуси йилда вилоятимизда 15 
минг гектардан ортиқ очиқ ер майдонида соя 
етиштириш режалаштирилган. Бунинг учун 
ҳозирданоқ сифатли соя уруғини жамғариш 
ва экинни парваришлашни ўрганиш лозим. 
Мутахассислар соя етиштиришда Туркия таж-
рибасидан фойдаланиш манфаатли бўлишини 
таъкидламоқда. Буни мазкур хўжалик фаолия-
ти мисолида ҳам кўриш мумкин.

Тадбир қатнашчилари соя етиштиришда 
уруғлик танлаш, кимёвий воситалардан фой-
даланиш, шунингдек, Туркия тажрибасининг 
ўзига хос жиҳатлари юзасидан мутахассислар-
дан маълумот ва тавсиялар олди.

“Агроинспекция” вилоят 
бошқармаси ахборот хизмати.

Жомбой туманидаги “Боғбон” агрокомплексида Дав-
лат божхона қўмитаси раисининг биринчи ўринбосари 
Илҳом Мухторов самарқандлик тадбиркорлар билан 
видеоконференцалоқа тарзида очиқ мулоқот ўтказди.

Унда вилоятдаги ташқи иқтисодий фаолият субъектлари, божхона 
брокерлик фирмалари, божхона расмийлаштируви бўйича мутахассис-
лар ва божхона ходимлари иштирок этди.

Дастлаб иштирокчиларга Президентнинг 2022 йил 27 апрелда-
ги “Божхона маъмуриятчилигини янада такомиллаштиришга доир 
қўшимча чора-тадбирлар тўғрисида”ги фармони билан тадбиркорлик 
субъектларига яратилган енгилликлар тушунтирилди. Шундан сўнг 
тадбиркорлар ўзларини қизиқтирган саволлар билан мурожаат қилди.

Жумладан, “Diamont Petrol” корхонаси вакили Афзал Маттиев шу 
йил июнь-июль ойларда Ҳиндистондан қиймати 201,97 АҚШ долла-

рига тенг бўлган 554 тонна шакар олиб келгани, ушбу товар ҳозирги 
кунда божхона омборида сақланаётгани, бунга сабаб бугунги кунда 
шакарга 20 фоиз божхона божи, 20 фоиз акциз солиғи ва 15 фоиз 
ҚҚС мавжудлиги эканини айтди. “Яқинда бу товар бўйича божхона 
божи ва акциз солиғидан имтиёз қўлланилганлигини эшитдим, бу 
имтиёздан фойдалана олишим мумкинми?”, деб сўради.

И.Мухторов Божхона кодексининг 296-моддаси ва Ўзбекистон 
Республикаси Президентининг қарорларига биноан юридик ва 
жисмоний шахсларга тариф имтиёзлари, қўшилган қиймат солиғи-
ни, акциз солиғи ва божхона йиғимларини тўлаш бўйича имтиёз-
лар берилиши белгиланганлигини баён қилди ва бу борада кўмак 
беришини айтди.

Учрашув давомида саволларга батафсил жавоб берилди, билди-
рилган таклифлар умумлаштирилиб, тегишли чора-тадбирлар белги-
ланди.

Вилоят божхона бошқармаси ахборот хизмати.

Yaqinda “Oyina.uz” saytida e’lon qilingan 
ma’lumotda “O‘zbekistonda attestatsiyada qat-
nashgan 20 mingdan ortiq pedagog “Mutaxassis 
lavozimiga loyiq emas”, deb topilgani yozildi. 
Bu haqida ta’lim sifatini nazorat qilish davlat 
inspeksiyasi ma’lum qilgan. Aniqrog‘i, “Yakuniy 
natijalarga ko‘ra, attestatsiyadan o‘tgan jami 
o‘qituvchilardan 20 ming 30 nafari (7 foiz) 
“Mutaxassis lavozimiga muvofiq emas”ligi 
to‘g‘risida qarorlar qabul qilingan. Shuningdek, 
61 489 (22,1 foiz) nafar pedagog o‘z ixtiyori 
bilan nav batdan tashqari attestatsiyada ishtirok 
etib, past natija qayd etgan...” Tabiiyki, bu 22,1 
foiz o‘qituvchiga nisbatan salbiy qarorlar qabul 
qilinmagan, ya’ni ularning amaldagi toifasi pa
saytirilmagan.  

Ushbu ma’lumotlardagi yana bir jihat e’tibor-
ga molik. Ma’lumot yakunida qayd etilishicha, 
attestatsiyada Xorazm, Navoiy va Namangan 
viloyatlari o‘qituvchilari yuqori natija qayd etgan. 
Qashqadaryo, Jizzax va Toshkent viloyatlari 
vakillari esa pastroq natija ko‘rsatgan. 

Mana shu tahlillar bilan tanishish jarayonida 

xayolimdan juda ko‘p va og‘ir o‘ylar kechdi. Av-
valo, tahlillarda Samarqand viloyatining ishtiroki 
haqida na ijobiy va na salbiy fikrlar bor. Bu soha 
xodimlari tomonidan birdek qabul qilinmagani 
ham tabiiy. Ular avvalo, salbiylar safida emas-
liklaridan yengil tortishgani aniq. Ammo ijobiy-
lar safida ham yo‘q ekanichi? Bu fikr qancha 
kishini o‘yga toldirdi.

Ochig‘i, men o‘yga tolganlar ko‘pchilik 
bo‘lishini istardim. Ammo bunga ham to‘la 
 ishonch hosil qilish qiyin, albatta. Nega dey-
sizmi? Chunki biz hamon yuzaki ishlash prin-
sipidan to‘la voz kecholganimiz yo‘q. Bu holat 
faqat ta’lim sohasida degan fikrdan mutlaqo 
yiroqman. 

O‘qituvchilarimiz orasida o‘z darsiga faqat 
majburiyat yuzasidan yondashadiganlar hamon 
ko‘pchilikni tashkil etadi. Sohaga jondilini baxsh 
etadigan fidoyilar barmoq bilan sanarli darajada. 
Buni umumiy o‘rta ta’lim maktablari bo‘yicha 
olib borilayotgan monitoringlarda ham ko‘rish 
mumkin. 

Keling, bir holatga e’tibor qarataylik. Hozir 

hatto olis qishloqlarda ham qayta qurilmagan 
yoki to‘liq rekonstruksiya qilinmagan maktab 
binolari deyarli qolmadi. Bir xil sharoit, bir xil 

imkoniyatlarga ega bo‘lgan maktablar orasi-
da o‘qitish sifati va samarasi bo‘yicha yuqori 
natijalarni qayd etgan ta’lim muassasalari esa 
afsuski, juda kam. Bu tafovutni yana bir mak-
tabdagi umumiy fanlarning o‘qitilishi, hatto 
sinflar qiyosida ham kuzatish mumkin. Deylik, 
bitta maktabda qaysidir fanga o‘quvchilar katta 
qiziqish bilan bog‘langan. Lekin boshqa bir fan 
bo‘yicha o‘zlashtirish darajasi juda past. Bu 
pedagog kadrlarning bilimi, salohiyati va kasbiy 
mahoratini aks ettirmaydimi? 

Albatta, bu borada otaonalarning e’tibori, 
bolalarning iqtidori va intilishi ham muhim. Ammo 
biz avvalo, bilimdon, o‘z kasbini sevadigan, ma-
horatli pedagoglarga muhtojmiz. Bu yilgi dastlabki 
attestatsiya natijalarida qayd etilgan salbiy raqam
lar esa o‘qituvchilar ta’kidlaganidek, shunchaki 
mag‘lubiyat emas, aslida ko‘pdan buyon bizni tark 
etmayotgan jarohatdir. Jarohatga o‘z vaqtida shifo 
topilmasa, uning asorati og‘ir bo‘ladi.

Muqaddam HAYITOVA,
O‘zbekiston Jurnalistlar 

uyushmasi a’zosi.

Мамлакатимиз ички истеъмол бозорида сояга бўлган талаб ошиб бормоқда. 
Бу ушбу маҳсулот дони таркибида 50 фоиз оқсил, 28 фоизгача мой мавжуд-
лиги туфайли озиқ-овқат саноатида муҳим хомашё ҳисобланиши билан ҳам 
боғлиқ. Бундан ташқари, соянинг саноат, техника, чорвачиликни ривожлан-
тиришда ҳам роли катта. Ундан совун, лок-бўёқ, елим маҳсулотлар ишлаб 
чиқаришда, шунингдек, тўқимачилик саноатида кенг фойдаланилади. Соядан 
шрот, кунжара олинади. Яшил пояси чорва учун тўйимли озуқа. Умуман, соя-
дан 400 хилдан ортиқ маҳсулот ишлаб чиқариш мумкин.

Соя экин майдони икки 
баробар кўпаяди

Божхона билан бојлиš муаммоларга ечим топилди

2022-yildan boshlab pedagoglar attestatsiyasi bir yilda ikki marta 
o‘tkazilishi yo‘lga qo‘yildi. Yilning birinchi yarmida o‘tkazilgan sinovlar 
“Imtihon.tdi.uz” sayti orqali real vaqt rejimida efirga uzatib borilgan. 

Attestatsiya yakuni: 
Shunchaki mag‘lubiyatmi yoki jarohat?

БЕМОРЛАР ЯНГИ ТИББИЙ 
МАРКАЗ ХИЗМАТИДАН МАМНУН

Хизматлар 
лицензияланган.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

O‘.XUDOYBERDIYEV.

Sahifalovchi: 

B.ABDULLAYEV.

С АМАРКАНДСКИЙ
ЕСТНИКВ

90 (23.657)-son

“Зарафшон” муҳаррирлари Мустақиллик мушоираси

– Ғафур ака, булар сизнинг ёш мухлис-
ларингиз, ҳар бир шеърингизни катта қи-
зиқиш  билан мутолаа қиладилар, – дейди. 

– Бўлажак танқидчиларингиз деб айта 
қолинг, мулла Воҳид, – дейди ҳазиллашиб 
Ғафур Ғулом. – Ундай бўлса, мана шу янги 
китобимдан биттасини уларга бераман.

Ғафур ака қўлидаги бир бойлам китоб-
дан биттасини олиб, талабаларга тақдим 
этади. Бу китоб олд қаторда турган Нурид-
дин Шукуровнинг қўлига тегади. Бу акаде-
мик шоирнинг “Янги шеърлар” деб номлан-
ган юпқа кўк муқовали китобчаси эди. 

Ана шу учрашув Нуриддин Шукуровни 
Ғафур Ғулом ижодига чамбарчас боғлаб 
қўйди. У диплом иши мавзусига Ғафур 
Ғуломнинг янги шеърларини танлайди. 
Олиб борилган тадқиқотлар давомида 
Нуриддин Шукуровда жуда кўп саволлар 
пайдо бўлади. Саволларга шоир билан 
мулоқот орқалигина ечим топилиши мумкин 
эди. Шундан кейин у журъат қилиб, Ғафур 
Ғуломга 15-16 бетлик хат ёзиб, манзилини 
аниқ билмагани учун “Қизил Ўзбекистон” 
газетаси редакциясига юборади.

Нуриддин Шукуров 1951 йил 25-26 
майда Тошкентда республика ёш ёзувчи-
ларининг конференциясида қатнашади ва 
Ғафур Ғуломнинг маҳорат сирлари бўйича 
маърузасини тинглайди. Кейин ўзи ҳам сўз-
га чиқиб, Самарқандда ёш ёзувчилар билан 
ишлаш жараёни ҳақида фикр-мулоҳазала-
рини билдиради. 

Танаффус пайтида Ғафур Ғулом уни 
кўриб қолиб, ёнига имлаб чақиради:

– Нуриддин Шукуров дегани сен бўла-
санми? Шеърларим ҳақидаги хатингни 
редакциядан менга беришди. Ўқиб чиқ-
дим. Эртага конференция тугагандан сўнг 
кеч соат 6 да уйга кел, гаплашиб оламиз. 
Адресимни биласанми? Арпапоя, 1-уй, 
Бешёғочда, Муқимий номидаги театрнинг 
ёнида. Модомики сен менинг ижодим, шеъ-
риятим бўйича илмий тадқиқот олиб бориш-
ни бошлаган экансан, демак, кўп тарихий 
ва ҳаётий ҳодисаларни билиб, ўзлаштириб 
олишинг зарур. Учрашиб, гаплашиб тура-
миз. 

Ана шундан кейин уларнинг устоз-шо-
гирдлик муносабатлари бошланади. Ну-
риддин Шукуров диплом ишини, номзодлик 
диссертациясини ҳам Ғафур Ғулом ижоди 
бўйича ёзади.

Ўзбекистонда хизмат кўрсатган фан 
арбоби, филология фанлари доктори, 
профессор Нуриддин Шукуров Самарқанд 
туманидаги Туркман қишлоғида, маърифат-
ли инсон – қори Абдушукур хонадонида 
туғилган бўлиб, унинг бобоси ҳожи Яхши 
домла ўтган аср бошларида жадидчилик 
ҳаракатининг ёрқин намояндаларидан 
бири эди. Отаси Абдушукур Яхшиев  араб, 
форс, турк тилларини яхши билган. Қуръон 
қироа тида унга тенг келадигани бўлма-
гани учун эл ичида “қори” деб аталган. У 
“Ўзбекис тони сурх” газетасида бир муддат 
мухбир бўлиб фаолият кўрсатган. Қатағон 
йиллари уйидан араб ёзувидаги китоблар 
чиққани учун қамалиб чиққан. Нуриддин 
Шукуров туғилиб ўсган оилада адабиётга, 
айниқса, мумтоз адабиётга ихлос баланд 
бўлган, шеърхонликлар, баҳс-мунозаралар 
бўлиб турган. Албатта, бу бўлажак олим-
нинг ҳаёт йўлини белгилаб берган.

Нуриддин  аканинг катта акаси Жа-
мил бобо миришкор деҳқон, олим-агроном 
бўлиш билан бирга, маърифатли, адабиётга 
қизиқувчан фозил инсон эди. Унча-мунча 
шеър-ғазаллар ҳам ёзиб турарди. Са-
марқанд туманидаги катта бир совхозга ди-
ректор бўлишига қарамай, ўша замон ёзув-
чи ва шоирлари билан ҳамнафас, алоқада 
бўлган. Ғафур Ғулом  бир гал Самарқандда 
бўлганида, Нуриддин Шукуров уни Жамил 
ака билан таништириш мақсадида уйига 
таклиф қилган. Ўша-ўша академик шоир 
Жамил аканинг ҳазилкашлиги, билимдон-

лиги ва дунёқараши кенглиги туфайли у 
билан чиқишиб қолган. Самарқандга қачон 
келмасин, Нуриддин Шукуров баҳонасида 
албатта, Жамил аканинг уйига кириб ўтган. 
У ерда Самарқанднинг зиёлилари, шеър-ға-
зал шайдолари, адабиёт ихлосмандлари 
йиғилган. Бундай ўтиришлар катта маъра-
каларга айланиб кетган.

Мен ўшанда ёш бола эдим, меҳмонлар 
келса, Жамил аканинг ўғиллари Дамир 
ва Толиб тенгдошларим билан уларга чой 
ташиб хизмат қилардик. Ғафур Ғуломни илк 
бор ўша ерда кўрганман. Шундай йиғилиш-
лардан бирида Ғафур Ғулом даврадагилар-
га қарата: "Мен самарқандлик танқидчи 
Нуриддин Шукуровдан қўрқаман", деди. Бу 
гапдан ҳамма ҳайрон бўлди. Кейин билсак, 
ўша даврларда Нуриддин Шукуров ўзининг 
илмий ишида Ғафур Ғуломнинг баъзи бир 
шеърларини танқид остига олган экан.

Нуриддин Шукуровнинг талабалик 
йилларидаёқ вақтли матбуотда чоп этилган 
“Сюжет ва бадиий тўқима", "Бузиб кўчириш 
ва хато  изоҳлашга чек қўяйлик", " Ўзбек 
поэзияси ҳақида ўйлар", "Поэзиямиздаги 
жиддий бир камчилик ҳақида" каби мақо-
лалари илм аҳлининг эътиборига тушади 
ва у дорилфунун аспирантурасига қабул 
қилинади. 

Нуриддин Шукуров 1960 йилда "Ғафур 
Ғуломнинг поэтик маҳорати" мавзусида 
ёқлаган номзодлик диссертациясида ўша 
даврдаги баъзи адабиётшунослардан фарқ-
ли ўлароқ, шоирнинг ютуқ ва камчиликла-
рини очиқ-ойдин кўрсатиб беради. Жум-
ладан, шоир асарларида бадиий мазмун, 
поэтик ғоя, композиция, вазн ва тилдан 
фойдаланишдаги маҳорат шундай нозик 
дид билан деталлаштириб ўрганилганлиги-
ни Ғафур Ғуломнинг ўзи ҳам катта қониқиш 
билан эътироф этади. 

У 1973 йилда ёқлаган докторлик дис-
сертациясида ҳам Ғафур Ғулом лирикасини 
асосий мавзу қилиб олади. Бу йирик илмий 
тадқиқотнинг ўзбек адабиётшунослигидаги 
ўрни ҳақида академик Салоҳиддин Мама-
жонов шундай деб ёзган эди: "Шубҳасиз, 
ушбу иш ўзбек лирикасида метод бирлиги 
ва  услублар, жанрлар ранг-баранглигини 
ўрганишда муҳим қадам бўлади. Тадқиқот-
чининг ютуғи – қатор тарихий-адабий ва 
назарий муаммоларни чуқур, жиддий ва 
асосли ёритишга интилганидадир". 

Адабий жараёнда ўша даврда Нуриддин 
Шукуровнинг вақтли матбуотда 200 дан 
ортиқ мақолалари эълон қилинган. Олим-
нинг ташаббуси билан СамДУнинг филоло-
гия факультетида "Шалола" шеърият клуби 
ташкил этилади. Унинг машғулотларида 
Омон Матжон, Уллибиби Отаева, Ўткир 
Раҳмат, Тошпўлат Аҳмад, Дилбар Саидова, 
Асад Дилмуродов, Хосият Бобомуродова, 
Фармон Тошев, Дилором Имомова, Ориф 
Ҳожи, Нодир Жонузоқ, Дилором Исмоилова, 
Жамол Хумий, Қамбар Ўтаев, Ҳабиб Темир, 
Олқор Дамин ва бошқа кўплаб ёш ижодкор-
лар мунтазам қатнашарди. 

Нуриддин  Шукуров беҳад нозик муома-
лали, одоб-икром фазилатлари кўпчиликка 
ўрнак бўладиган даражада эди. У истеъ-
додлиларни ниҳоятда қадрларди. Барот 
Бойқобилов, Омон Матжон, Ўткир Раҳмат, 
Хуршид Даврон каби ижодкорлар билан том 
маънода фахрланарди. Нуриддин Шукуров-
нинг адабиёт тўгарагидан ўнлаб таниқли 
қаламкашлар етишиб чиқди. У қаерда бўл-
масин, улар билан хабарлашиб турар, им-
кони етгунча уларга ғамхўрлик кўрсатарди. 
Ёш ижодкорларни руҳлантирувчи қимматли 
маслаҳатларини берарди.

– Ўтган асрнинг 60-80 йилларида про-
фессор Нуриддин  Шукуров билан адабий 
анжуманларда учрашиб турардик, – деб 
эслайди Ўзбекистон Қаҳрамони, адабиёт-
шунос олим Иброҳим Ғафуров. – У ада-
биёт оламини яхши билар, яхши кўрар, 
унинг катта-кичик намояндалари билан 

яқиндан  таниш, қаламкашлар, олим-
ларни, зиёли кишиларни жуда қадрлар, 
ҳурмат-эътибор кўрсатарди. Адабий дав-
ралар, китобхонлар билан учрашувларда 
Ғафур Ғулом, Шайхзода, Асқад Мухтор 
сингари алломайи замонларнинг шеър-
ларини гўзал бир ихлос билан, шеърнинг 
завқу-сурурини жон-жонидин туйиб ёд 
ўқирди. У ўзбек шеърияти ҳақида тў-
либ-тошиб ёзарди. 

Ўта меҳрли, ўта иродали инсон эди 
Нуриддин ака! Унинг суҳбатлари одамни 
зериктирмас, маърифатли оҳанрабоси би-
лан ўзига тортарди. У худди сизга юракдан 
меҳрини тортиқ қилаётгандек бўлиб сўзлар, 
оҳиста, шикаста овозда айтилган сўзлари 
кўнгилда муҳрланиб қоларди. У кишидай 
чин инсон ва олимларнинг ўрни ҳамиша 
билинади...

Ўзбекистон халқ шоири Хуршид Даврон 
шу инсон туфайли Омон Матжон билан 
танишгани, бу олим илмий ишларининг 
қамров доираси ниҳоятда кенг бўлганини 
айтади.

Нуриддин Шукуров “Хушнуд” тахаллуси 
билан ижод қилган, лекин саноқли шеърла-
ригина матбуотда чоп этилган. Домланинг 
шеърларида масала моҳиятига фалсафий 
ёндашиш, бугун ва кечани параллел идрок 
этиш орқали эрта хусусида фикр юритиш, 
арзимасдек туюлган кундалик, ҳаётий 
ҳодисалардан кучли умумлашма чиқариш 
жиҳатлари билан Ғафур Ғулом поэтик услу-
бига яқинлик сезилади.

Дарвоқе, муаллифнинг Ш.Воҳидов, 
М.Жўрақулов, Б.Валихўжаев, Р.Қўнғуров 
каби қатор тенгдош ва сафдошларига атаб 
ёзган мувашшаҳларини,  Улуғ Турсун, 
Воҳид Абдулло, Мухтор Вали, Ҳусайн Ризо, 
Худойберди Дониёров, Ҳамдам Бердиёров, 
Илҳом Ҳасановларга бағишланган шеърла-
рини кўпчилик ёддан айтиб юрарди.

Нуриддин Шукуров 1968 йилда "Ленин 
йўли" (ҳозирги “Зарафшон”) газетасига бош 
муҳаррир этиб тайинланади ва уни беш йил 
мобайнида бошқаради. Бундан ташқари, у 
киши Ёзувчилар уюшмаси вилоят бўлими, 
вилоят китобхонлар жамиятига жамоатчи-
лик асосида раислик қилди.

– 1960 йилда Самарқанд давлат уни-
верситетида Хамид  Олимжон туғилган 
кунининг 60 йиллигига бағишланган илмий 
анжуман ўтказилди. Ўшанда самарқандлик 
ёш адабиётшунос олим Нуриддин  Шукуров 
билан танишиб, у билан  бир умрга қадр-
донлашиб қолдим, – деб эслайди академик 
Наим Каримов. – Нуриддин ака том маъно-
да педагог олим эди. Педагог олим "оддий" 
олимдан шу жиҳати билан фарқланадики, у 
талабаларга  билим берибгина қолмай, ўзи-
нинг кийиниши, юриш-туриши ва муомала  
маданияти билан ҳам уларни тарбиялайди.

– Нуриддин Шукуровнинг ада-
бий-танқидий, илмий-назарий кузатишла-
ри, таҳлилнинг холислиги, хулосаларнинг 
теранлиги ўзига хос бўлиб, бу асарлар-
нинг айримлари чоп этилганига ярим 
асрдан кўп вақт ўтган бўлса-да, бугунги 
кунда ҳам ўз долзарблигини, қимматини 
йўқотмаганлиги билан кишини ҳайратга 
солади, – дейди унинг шогирди, фило-
логия фанлари доктори Шавкат Ҳаса-
нов. – Бу асарлардан бугунги кунда ҳам 
филология йўналишида таҳсил олаётган 
талабалар илмий-назарий қўлланма сифа-
тида фойдаланмоқда. Замон ўзгарди, ада-
биётшуносликда тадқиқ усуллари ўзгарди, 
адабий жараён янгиланиб бормоқда, ле-
кин адабиётшунос ўзбек адабиёти тадқиқи 
орқали баён этган илмий концепция бугун 
ҳам ўз долзарблигини сақлаб келиши 
чиндан ҳам муаллифнинг катта иқтидор 
соҳиби бўлганлигини англатади.

Биз билган, эл билган зукко олим Ну-
риддин Шукуров ана шундай инсон эди.

Ботир МУҲАММАД,
журналист.

БОªИЙЛИККА 
ДАХЛДОР МУНАªªИД

1947 йилнинг февралида Самарқандга келган таниқли адиблар Ғафур 
Ғулом, Ҳамид Ғулом, Саид Аҳмад Садриддин Айнийнинг уйида меҳмон 
бўлгач, эртасига ЎзДУнинг филология факультети талабалари билан уч-
рашув ўтказилади. Профессор Воҳид Абдулло Ғафур Ғуломга бир гуруҳ 
талабаларни кўрсатиб:

ПЕНАЛЬТИ

Юрагингда ювилмайин армон қолган,
Битта илинж ва битта сўз - фармон қолган,
Ич-ичингни кемирган бир гумон қолган,
Йўлларимга кўз қадаган мунис синглим.

Келарми деб қанча йўлим кутгансан-а,
Билдирмайин кўз ёшингни ютгансан-а,
Менинг акам шоир дея айтгансан-а,
Аканг шоир эмас асли, худбин синглим.

Ёнсин таним вужудим кул бўлиб кетсин,
Кечирма сен, ўпкаларим тўлиб кетсин,
Ўлсин ўша бемеҳиринг ўлиб кетсин,
Ачинма сен, кўз ёшингни тўкма, синглим.

***
Сарғайди борлиқнинг синоатлари,
Сарғайди ҳисларим, сарғайди рангим.
Умримнинг энг маҳзун, сокин кунлари,
Энди ҳазонларга бурканар тонгим.

Қулоғим остида шивирлар аста,
Қўрқаман у томон буролмайман юз.
Соғинибман сени яна бир пасда,
Руҳимга ҳаловат бўлиб келдинг, куз.

Тун ярми, деразам тебранар майин,
Булутлар бирма-бир тўккан ёшидан.
Юрасан мен томон узун кўйлагинг,
Уйғониб кетаман шитирлашидан.

***
Соғинч юрагимни парчалар бугун,
Фалак ҳам қовоғин осгандек гўё.
Кимлардир қалбидан ўчирган бутун,
Ё шунчалар худбин, ёмонманми ё?

Хотира дафтарин титкилаб аста,
Бир юпанч ахтариб ўйга толаман.
Эркидан айрилган қушдек қафасда,
Қандай ўз жонимни асраб қоламан.

Ярим тун.
Юрагим бетоқат, нотинч, 
Кўксимни изтироб ўтда куйдирар. 
Биламан, бу ўша қадрдон соғинч. 
Бу менга аталган жазо муқаррар.

Шерзодбек ЧОРИЕВ.

Азалий рақиблар – “Бар-
селона” ва “Реал” жамоалари 
ўртасидаги ўйин қизигандан 
қизиди. Яқиндагина “Реал”га 
келиб қўшилган Берди полвон 
номдор жамоада биринчи марта 
майдонга тушганига қарамай, алдамчи 
ҳаракатлари, чаққон югуриши билан рақиб 
жамоа ҳимоячиларини эсанкиратиб қўйди. 

Ишқибозларнинг “Берди! Баракалла, яша, 
ур, теп!”, деган ҳайқириқларидан стадион лар-
зага келди. Мана, тўп яна Бердида, у икки ҳи-
моячи ўртасидан жарима майдончасига илдам 
ёриб кирди. Зарба берса бўлди, гол  муқаррар! 
Бироқ қаршисига югуриб чиққан дарвозабон 
уни чалиб йиқитди. Ҳакамнинг ҳуштаги янгра-
ди: Сариқ карточка ва ўн бир метрлик жарима 
тўпи - пенальти. Уни Берди полвоннинг ўзи 
тепадиган бўлди. У ҳаяжон билан тўпни ўн бир 
метрлик белгига қўйди. Дарвозабон қулочини 
кериб, маймундай диконглаб турибди. Ҳакам 

Ҳажвия

ҳуштак чалиб, тўпни тепиш-
га рухсат берди. Ишқибозлар 

нафас ютиб, голни кутиб ту-
ришибди. Берди полвон орқага 

уч-тўрт метр тисарилиб, шиддат 
билан югуриб келди-да, ўнг оёғи-

да тўпни зарб билан тепди.
- ...Вой, вой, вой оёғим, - деворга кучли 

зарб билан урилган оёғи оғриғидан  уйғониб 
кетган Берди полвон додлаб юборди.

Эртаси куни қўлтиқтаёқ суяниб, гипсланган 
оёғини судраб келган Берди полвонни кўрган 
ҳамкасби Нишон ачиниб унга қаради.

- Нима бўлди?
Берди полвон афтини буриштириб, бўлган 

воқеани гапириб берди. Ўнг оёғининг бош бар-
моғи синибди.

- Оёғинг тузалиб кетади, жўра, - деди 
кулиб Нишон. - Пенальти нима бўлди? Гол 
уролдингми?

Тоғаймурод ШОМУРОДОВ.

Соғинч лаҳзалари

Бўркли элим - кўркли элим!..

Таржимаи ҳол
Оқшомлар маъюс, ой - қип-қизил копток,
Титраб турар митти юлдузлар.
Қуёш бу - уйқуси бузилган бола,
Хира тортган тонглар, кундузлар.

Ўттиз еттинчи йил. Қишнинг чилласи,
Мен туғилиб кўзим очилган сана,
Онам ғариб, тағин кетган силласи,
Мен - чироғман, мунис онам - парвона.

Отам олисларда бегона, тутқун,
Мисоли оёғи тушовланган от.
Бобом ҳам тириклай ўлди ўша кун,
Қабрига сиғмаган Қодирий - бу зот.

Бир парча эт эдим, бешикдаги жон,
Ичим тўла эди армонга, чирга,
Аждодларим ахир - Фитрат ва Чўлпон,
Ёлғиз фарзанд эдим Усмон Носирга.

Барчалари кетди, мен қолдим йиғлаб,
Тузоқда эдилар қолган одамлар.
Йўл юрдим, мўл юрдим бағримни тиғлаб,
Охири нур сочди мен кутган дамлар.

Тўқсон биринчи йил - қутлуғ замонда,
Анжирлар пишганда ширага тўлиб.
Туронзамин отлиғ она маконда,
Мен қайта туғилдим эркли эл бўлиб.

Чақалоқ овозим эди хушхабар,
Йўқ, йиғи эмас бу, зўр хитоб эди.
“Дунёда ўзбек бор, Ўзбекистон бор,
Бизни таниб қўйинг”, деган гап эди.

Кечиб ўтдим қанча дарё, сойларни,
Бахтнинг ўзи пешвоз чиқди қошимга.
Ўпдим кечалари оппоқ ойларни,
Хумо қуши келиб, қўнди бошимга.

Чорак асрдан ҳам ошди қадамим,
Қанча довонларни қолдирдим ортда.
Энди бунёдкордир унвоним маним,
Улуғ кошоналар қурдим бу юртда.

Мағрибу Машриққа чиқар йўл солдим,
Холис ният ила елар карвонлар.
Ўзбек, сахий элдир, деган ном олдим,
Юртимга шу йўлдан келар меҳмонлар.

Қумлари олтинга айланган диёр,
Сувлари гул сочар саҳро, чўлларга.
Боғларин меваси шифодир, мадор,
Боғбони юртини ўрар гулларга.

Ўттиз бир ёшимда ҳимматим ила
Элимга жаннатдай гўзал маконман.
Дунё меҳварида ҳавас қилгулик
Шиддатли, шавкатли Ўзбекистонман!

Ўта МУҲАММАД.

(Манзума)

Оташ таним ҳарорати - ҳовуримсан, 
Юраккинам "дук-дук"лари - довуримсан. 
Тўқсон икки элат эрса туркийларим, 
Қаторимда жондек жигар - бовуримсан. 

Ўғиздирман, Бижанак сен - қонимиз бир,
Азал-азал бўлиб еган нонимиз бир.
Араб-ажам қавмлардан яқинимсан,
Туркийлармиз, шаънимиз ҳам шонимиз бир.

Қумли сўқмоқ йўлларингга изим тушган,
Юзга сурдим, "Беҳистун"га кўзим тушган
Бойбўрию Бойсарининг авлодиман
Бойсунимдан Қўнғиротга қизим тушган.

Ақлим ҳайрон, Ойдўстбийдай бийларингга,
Ҳавасдаман қорақалпоқ куйларингга.
Бўркли элим, кўркли элим, гар чорласанг,
Учиб борай кўпкарилик тўйларингга.

Туркий қавмим - ёвларига бас келган эл,
Жировлари толейидан сас берган эл.
Оролимиз тўлдирсин-ей, севинч ёши,
Бирлашиб бир эл бўлайлик, қошимга кел!..

Қорақалпоқ, бўркли элим, кўркли элим,

Шаҳриддин УМИРОВ.


